
(Atti adottati skont it-Trattati tal-KE/Euratom li l-pubblikazzjoni tagħhom mhijiex obbligatorja) 

DEĊIŻJONIJIET 

IL-KUMMISSJONI 

DEĊIŻJONI TAL-KUMMISSJONI 

tat-22 ta' Lulju 2009 

dwar il-kontribuzzjoni finanzjarja mill-Komunità għal miżuri ta' emerġenza għall-ġlieda kontra l- 
marda vesikulari tal-ħnieżer fl-Italja fl-2008 

(notifikata bid-dokument numru C(2009) 5608) 

(It-test bit-Taljana biss huwa awtentiku) 

(2009/557/KE) 

IL-KUMMISSJONI TAL-KOMUNITAJIET EWROPEJ, 

Wara li kkunsidrat it-Trattat li jistabbilixxi l-Komunità Ewropea, 

Wara li kkunsidrat id-Deċiżjoni tal-Kunsill 90/424/KEE tas- 
26 ta' Ġunju 1990 dwar in-nefqa fil-qasam veterinarju ( 1 ), u b' 
mod partikolari l-Artikolu 3(3) tagħha, 

Billi: 

(1) Il-marda vesikulari tal-ħnieżer hija marda virali tal- 
ħnieżer li tittieħed li klinikament ma tintgħarafx mill- 
marda tal-ilsien u d-dwiefer u li għalhekk tikkawża 
xkiel għall-kummerċ intrakomunitarju u l-esportazzjoni 
għall-pajjiżi terzi. 

(2) Fil-każ ta’ tifqigħa tal-marda vesikulari tal-ħnieżer, hemm 
ir-riskju li l-aġent tal-marda jista’ jinfirex f’irziezet oħra 
tal-ħnieżer f’dak l-Istat Membru, iżda wkoll fi Stati 
Membri oħra u f’pajjiżi terzi permezz tal-kummerċ fil- 
ħnieżer ħajjin jew il-prodotti tagħhom. 

(3) Id-Deċiżjoni tal-Kummissjoni 2005/779/KE tat-8 ta' 
Novembru 2005 dwar miżuri ta' protezzjoni tas-saħħa 
tal-annimali kontra l-marda vesikulari tal-ħnieżer fl- 
Italja ( 2 ) tistipula regoli tas-saħħa tal-annimali fir-rigward 
tal-marda vesikulari tal-ħnieżer għal reġjuni tal-Italja li 
huma stabbiliti bħala ħielsa mill-marda vesikulari tal- 
ħnieżer u dawk li mhumiex stabbiliti bħala ħielsa minn 
dik il-marda. L-awtoritajiet Taljani kkonformaw mar- 

rekwiżiti tal-informazzjoni prevista fl-Artikolu 11 ta' 
dik id-Deċiżjoni. 

(4) Id-Deċiżjoni 90/424/KEE tistipula l-proċeduri li jirre­
golaw il-kontribuzzjoni finanzjarja tal-Komunità għal 
miżuri veterinarji speċifiċi, inklużi miżuri ta’ emerġenza. 
Skont l-Artikolu 3(2) ta' dik id-Deċiżjoni, l-Istati Membri 
għandhom jiksbu kontribuzzjoni finanzjarja bil-kundiz­
zjoni li l-miżuri huma applikati biex tinqered stabbiliti 
bħala ħielsa mill-marda lejn l-ispejjeż ta' ċerti miżuri 
għall-qerda tal-marda vesikulari tal-ħnieżer. 

(5) L-Artikoli 3(5), l-ewwel inċiż tad-Deċiżjoni 90/424/KEE 
jistabbilixxi regoli dwar il-perċentwali ta' ċerti spejjeż li 
jeħel l-Istat Membru li jista’ jkun kopert mill-kontribuz­
zjoni finanzjarju tal-Komunità. 

(6) Il-ħlas ta’ kontribuzzjoni finanzjarja tal-Komunità għal 
miżuri ta’ emerġenza għall-qerda tal-marda vesikulari 
tal-ħnieżer huwa soġġett għar-regoli stipulati fir-Regola­
ment tal-Kummissjoni (KE) Nru 349/2005 tat-28 ta’ Frar 
2005 li jistabbilixxi r-regoli rigward il-finanzjament 
Komunitarju għall-interventi urġenti u l-ġlieda kontra 
ċertu mard tal-annimali kif imsemmi fid-Deċiżjoni tal- 
Kunsill 90/424/KEE ( 3 ). 

(7) L-Italja kkonformat għal kollox mal-obbligi tekniċi u 
amministrattivi tagħha kif stipulati fl-Artikolu 3(3) tad- 
Deċiżjoni 90/424/KEE u l-Artikolu 6 tar-Regolament (KE) 
Nru 349/2005.

(8) Fl-10 ta’ Diċembru 2008, l-Italja ppreżentat stima tal- 
ispejjeż li li weħlet biex ittieħdu l-miżuri għall-qerda 
tal-marda vesikulari tal-ħnieżer. 

(9) Il-miżuri stipulati f’din id-Deċiżjoni huma skont l-opin­
joni tal-Kumitat Permanenti dwar il-Katina Alimentari u 
s-Saħħa tal-Annimali, 

ADOTTAT DIN ID-DEĊIŻJONI: 

Artikolu 1 

Il-kontribuzzjoni finanzjarja mill-Komunità lill-Italja 

Kontribuzzjoni finanzjarja mill-Komunità tista' tingħata lill-Italja 
għal ċerti spejjeż li weħel dak l-Istat Membru biex ħa l-miżuri 

skont l-Artikolu 3(2) tad-Deċiżjoni 90/424/KEE, fil-ġlieda 
kontra l-marda vesikulari tal-ħnieżer fl-2008. 

Artikolu 2 

Id-destinatarju 

Din id-Deċiżjoni hija indirizzata lir-Repubblika Taljana. 

Magħmula fi Brussell, it-22 ta’ Lulju 2009. 

Għall-Kummissjoni 
Androulla VASSILIOU 

Membru tal-Kummissjoni

